
MANUEL SUÁREZ DE CONCHA 
NOTA BIOGRÁFICA NOS 50 ANOS  DA SÚA PRIMEIRA EXPOSICIÓN EN GALICIA 

Manuel Suárez López, "Suárez de Con-

cha", naceu en Bergondo o 12 de xuño 

de 1940, no seo dunha casa labrega, "a 

casa de Concha", de aí o seu nome 

artístico. Desde moi novo sentiuse moi 

atraído polas artes, en especial pola 

pintura, a poesía , a literatura e a músi-

ca; e xa tamén desde moi novo coñe-

cía as obras de Victor Hugo, Xavier de 

Montépin, a gran Rosalía, Bécquer e o 

grandioso Boris Pasternak. 

Cursou estudos primarios ata os ca-

torce anos e ao rematar a escola co-

mezou a traballar de aprendiz de car-

pinteiro, pero el o que quería era pin-

tar e escribir. Ese soño vese cumprido 

cando, un ano despois, Isaac Díaz 

Pardo olla uns debuxos seus, uns azu-

lexos debuxados no Panchón de Ber-

gondo, e o leva a traballar de apren-

diz de decoración na Cerámica do 

Castro de Sada. Alí, na cerámica, reci-

be moita formación a carón de dona 

Mimina, a muller de don Isaac, de Luis 

Marentes, encargado de decoración, 

e tamén de Llerena, Ignacio, Torres, 

Aurora e Xosé Luís Montero, grandes 

profesionais neste campo. 

O tempo foi pasando; daquela non se 

gañaba moito, pouco máis ben, e o 

traballo quedáballe moi lonxe, tiña 

que percorrer o camiño desde Ber-

gondo ata o Castro a pé, só, con 

quince anos e atravesando montes. 

Mais o peor era en inverno, xa que 

había moita lama polas corredoiras e 

ás sete da mañá non se vía nada. Ne-

sas circunstancias, non tivo outro re-

medio que deixar ese traballo que 

tanto lle gustaba e volver a aprender 

un novo oficio, esta vez de albanel, 

algo que non lle pracía pero que 

achegaba un pequeno salario co que 

axudar na casa. 

Mais aos dezanove anos decide emi-

grar a Suíza, abandonar o seu fogar e 

Neste ano 2023 fai medio século da primeira exposición –logo das 
experiencias na emigración– de Manuel Suárez de Concha en Sada. En Galicia. 
Cincuenta anos ao longo dos que se foi configurando unha personalidade 
definida e recoñecible, a dun debuxante, pintor e escritor que, sen ser 
monotemático, obrou sempre contando cunha referencia clara e ineludible: o 
universo galego, coas súas tradicións, figuras humanas e paisaxes. Todo aquilo 
que nos fai específicos e que constitúe a nosa forma de enriquecer o mundo. 

Para conmemorar tal efeméride, recollemos neste caderno a seguinte nota 
biográfica, extraída da propia memoria do autor, así como unha pequena 
selección de obras da súa autoría de diverso xénero e executadas con 
diferentes técnicas. Sumámonos así ao recoñecemento a unha persoa que, co 
seu impulso creativo, axudou a enriquecer a vida cultural da nosa localidade e 
que nunca escatimou esforzos á hora de colaborar con quen llo demandou. 

ir en busca de novos horizontes. E así un día colle o 

tren e, con mil pesetas no seu peto, parte rumbo a 

Xenebra, a onde chega dous días despois. Desde alí 

viaxa a Zürich, onde, grazas a uns amigos cataláns 

que vivían alí e a uns amigos de Bergondo que 

coñecían aos susoditos e fixeron de enlace, conse-

gue traballo na hostalería de fregapratos. Alí si que 

se gañaba un soldo, o traballo gustáballe e, por enri-

ba, o dono do restaurante, "Edoardo", pagáballe 

unha hora diaria da clase para aprender alemán. Tra-

tábano moi ben. Pero tamén  nese tempo a morriña, 

a soidade e a distancia coa súa familia cáusanlle 

moitas bágoas e prantos, e tan só atopa consolo na 

poesía, na pintura e na literatura. 

Despois de cinco anos en Suíza e con coñecemento 

do alemán, do italiano e do francés, decide marchar 

ao país veciño, Francia. Leva canda si moitos recordos 

do país helvético e deixa atrás moitos amigos, pois 

percorreu case toda a súa xeografía, desde Zürich ata 

Berna, desde Basilea a Lausanne, desde Lucerna a 

Xenebra e, como non, dende Lugano ata Montreux; 

tamén os Alpes, desde Kandersteg  a Adelboden. Pe-

ro a súa decisión é cambiar de aires e colle o tren ca-

miño a Francia, concretamente a Mulhouse, moi preto 

de Estrasburgo, na Alsacia, unha fermosa cidade moi 

preto de Basilea. Nesta cidade traballa de novo na 

hostalería como camareiro na cafetería Do Lumén, 

situada na Place de la République. 

Aquí, nesta cidade, coñece a varios artistas, como por 

exemplo Bertani, que lle fixo unha caricatura que aín-

da conserva. Tamén expón algúns debuxos nas rúas  

e, máis tarde, nun restaurante español chamado "A 

Sangría", cos donos do cal o une unha grande amiza-

de. Máis tarde expón no Centro Galego de Mulhouse, 

con moita afluencia de público, o que constitúe o seu 

primeiro éxito. Despois dun ano en Francia e de per-

correr a belísima Alsacia, as súas fermosas vilas, como 

Colmar, Belfort ou o mesmo Estrasburgo, e, como 

non, Os Vosgos, decide retornar a España para facer o 

servizo militar. Así, un día colle o tren rumbo a Barce-

lona e alí permanece seis meses antes de retornar a 

Galicia para a súa entrada no cuartel, 

pero ese tempo na Cidade Condal 

aprovéitao e consegue traballo como 

debuxante en Grabados Virgilio. 

Retorna a  Galicia para facer o servizo 

militar no cuartel de infantería da Co-

ruña  e por esas datas coñece a Mari-

sol, a súa moza polo entón por entón 

e esposa desde 1967, ano no que ca-

san, o mesmo ano da súa licenciatura. 

Dous anos máis tarde nace o seu 

primeiro fillo, Francisco Xavier, e tres 

despois o segundo, David. 

Xa de volta definitiva na súa terra, no 

ano 1973 realiza a súa primeira expo-

sición en Galicia, na Sociedade Cultu-

ral e Deportiva de Sada, cidade na 

que reside, publica o seu primeiro 

libro de poemas, Espiñas, e, catro 

anos despois, a súa novela El Dios que 

yo nunca vi. Estas edicións eran de 

200 exemplares e foron pagadas polo 

propio autor. Todos os exemplares 

foron esgotados. 

A partir desas datas expón en diversos 

Centros Galegos, como Madrid ou 

Xixón, e na Deputación de Lugo. Foi 

membro da Asociación de Artistas da 

Coruña e os seus debuxos están espa-

llados por moitos lugares de Europa e 

América. Tamén foi seleccionado polas 

Amas de Casa de A Coruña, sendo pre-

sidenta Begoña Bonet, para a  realiza-

ción dun libro para agasallar os daque-

la teis de España, o cal supuxo unha 

grande honra para Manuel. O libro 

compendiaba unha serie de escudos 

de diversos concellos de Galicia, cada 

un co seu historial escrito a pluma, pois 

cabe mencionar que Manuel se dedi-

cou moito tempo á heráldica. Ademais, 

o volume levaba un prólogo da propia 

Begoña Bonet, mais ela quixo que fose 

Manuel quen o escribise á man e coa 

súa propia pluma. Pois ben, en proba 

diso, Suárez de Concha recibe un día 

un sobre con membrete da Casa Real 

cunha foto dedicada polos Reis, a cal 

garda coma ouro en pano. 

Foi artista convidado nas Letras Gale-

gas en varios concellos de Galicia, co-

mo por exemplo no Círculo Mercantil 

de Fene, no Casino de Mugardos, no 

Casino das Pontes e na Asociación 

Cultural de Ponteceso, lugares aos 

que acudiu en diversas ocasións. Ten 

no seu currículo artístico un sen fin de 

exposicións, sempre acompañadas 

por unha gran resposta de público. 

Tamén foi pregoeiro das festas do seu 

pobo, Sada, no ano 2015. 

Manuel Suárez de Concha segue a 

vivir en Sada a carón da súa esposa. 

Vive por e para a arte e, aínda que as 

súas saídas a facer exposicións son 

cada vez menos habituais, segue ex-

poñendo cada certo tempo na capela 

de San Roque da súa localidade de 

residencia, á que está tan profunda-

mente ligado. Tamén colabora todo 

o que pode con diversas asociacións 

culturais, neste caso coas súas ilus-

tracións na revista Areal ou con Es-

perto movemento cultural. 

